
recomandera, et nostre chevitaine fera escrire le fait au cartu- 
raire et prendront chartre dou baili por ce fait. Mais se le baili 
dit que 1’ ome soit trobolior* et laron: « Ne le empruntés, ne
li recomandés », sur ce, ce il li le done, bien li en conveigne ®. En- 
cement, si fors de Leyas4, par tout Hermenie, vudra home riens 
prunter ou recommander a Yeneciens, les chevitaines de celui leuc 
les devent mander devant le chevitaine et devant le baili, et que 
ceaus doivent garder leur fait, se il sera por imprunt, que il soit 
escrit au carturaire, et prendere chartre dou baili. — Et nos otroi- 
ons et donons une yglise en la cité de Leyas à Veneciens, et que
il teignent prestre qui sert l’iglize, en remembrance de nos et de 
nos mors. Et les* maisons que nostre père leur avoit doné, nos 
leur otroions. — Et a grant 6 seurtè, nos avons escrit le royal haut 
escrit de nostre main et 1’ avons garni de nostre bolle d’ or; en 
1’ an d’ Ermenie set cens et sinquante sine 7, indicion quinte, ou 
mese de may, vicesine jors. Et ce fu fait à Sis la cité, par la 
man de Gregoire chanselier8, en l’ an de nostre Seignor Jesu 
Criste mill et treissens 9 et set. Et la escrit Paumier le escrivain, 
par le commandement dou roy.

[Commemoriali, I. f. 165].

1 emprontes.
2 treboillor.
3 sovegne.
4 Laiaz.
5 le.

8 Gregor Canzeler.
9 tresans.

6 greindre.
7 zineanta.


